SA JAGTERS- EN WILDBEWARINGSVERENIGING
SA HUNTERS AND GAME CONSERVATION ASSOCIATION

RANDSLAGTABEL
(7 FEBRUARIE 2008)

Doel van die skietoefening:

Om die veilige hantering van ‘n geweer, die akkurate skietvermoé en
trajekvaardigheid van ‘n skut met die gebruik van die randslagkalibers onder
praktiese omstandighede te toets. Die oefening is primér gemik as ‘n skietoefening
vir juniors, maar ook as ‘n opleidingsoefening vir seniors wat hul praktiese
skietvermoé wil verbeter op ‘n bekostigbare wyse.

Toelatings en beperkings

1.

2.

Enige randslag kaliber geweer mag gebruik word.

Beide oopvisiere en optiese visiere mag gebruik word. Aangesien die
skietoefening oor verskillende afstande geskiet word, mag verstellings
aan die visiere aangebring word.

Geweerbande mag gebruik word in al die oefeninge.
Knaldempers is toelaatbaar.

Die voorgeskrewe teiken vir hierdie oefening is ‘n sirkelteiken op ‘n A4
bladsy wat gereproduseer mag word.

Tabelbepalings

a. Die vier oefeninge word oor drie verskillende afstande geskiet.

b. Vyf skote word per afstand afgevuur.

C. Skuts wat meer as 80% behaal, verwerf ‘n goue toekenning, meer as 70% ‘n
silwer toekenning, en skuts wat meer as 60% behaal, ‘n brons toekenning.

Oefeninge
Oefening 1. Léhouding, vanaf 50m; geen ondersteuning behalwe geweerband.

Oefening 2. Sit of knielhouding vanaf 50m. ‘n Twee— of driepoot draagbare rus
mag gebruik word, solank dit die geweer slegs voor die sneller stut. ‘n
Integrale twee-pootrus is ook toelaatbaar.

Oefening 3. Sit of knielhouding, 25m. Geen ondersteuning is toelaatbaar nie,
behalwe geweerband.

Oefening 4. Staanhouding, 25m. Geen ondersteuning mag gebruik word nie,
behalwe geweerband.

Tellings, maksimum 200 punte; skote wat duidelik ‘n lyn sny (raak sonder enige
sigbare skoon papier tussen die koeélgat of loodring en die lyn) dra die hoér punt.
Papierskeure geld nie.

